
ՀԱՅԱՍՏԱՆԻ ՀԱՆՐԱՊԵՏՈՒԹՅԱՆ ԿԱՌԱՎԱՐՈՒԹՅԱՆ 2019 ԹՎԱԿԱՆԻ ԴԵԿՏԵՄԲԵՐԻ 12-Ի N 1770-Ա ՈՐՈՇՄԱՆ ՄԵՋ ՓՈՓՈԽՈՒԹՅՈՒՆ ԿԱՏԱՐԵԼՈՒ ՄԱՍԻՆ

Ղեկավարվելով Հայաստանի Հանրապետության կառավարության 2017 թվականի մայիսի 4-ի N 526-Ն որոշման N 1 հավելվածի 3-րդ և 57-րդ կետերը՝ Հայաստանի Հանրապետության կառավարությունը որոշում է. 
1. Հայաստանի Հանրապետության կառավարության 2019 թվականի դեկտեմբերի 12-ի «Գնման պայմանագրերում փոփոխություններ կատարելու թույլտվություն տալու մասին» N 1770-Ա որոշման 1-ին կետում «մարտի 31-ը» բառերը փոխարինել «օգոստոսի 20-ը» բառերով:
[bookmark: _GoBack]2. Սահմանել, որ սույն որոշման գործողությունը տարածվում է 2020 թվականի մարտի 31-ից փաստացի ծագած հարաբերությունների վրա:

Վարչապետի աշխատակազմի և «Ավետիսյան Քոնսթրաքշն» ՍՊԸ-ի միջև կնքված NՀՀՎԱ-ՀԲՄԱՇՁԲ-19/2-1 գնման պայմանագրի շրջանակներում իրականացվում են վարչապետի աշխատակազմի վարչական շենքի ընթացիկ վերանորոգման աշխատանքներ: Վերանորոգման աշխատանքների կատարման ընթացքում ի հայտ են եկել լրացուցիչ ծավալի ընթացիկ վերանորոգման աշխատանքներ ձեռք բերելու անհրաժեշտություն և կնքվել է լրացուցիչ համաձայնագիր: Սակայն Հայաստանի Հանրապետությունում նոր կորոնավիրուսային հիվանդության տարածման կանխարգելման նպատակով հայտարարված արտակարգ դրությամբ պայմանավորված վերանորոգման աշխատանքների իրականացումը դադարեցվել է:
Հաշվի առնելով վերոգրյալը, անհրաժեշտություն է առաջացել վարչապետի աշխատակազմի և «Ավետիսյան Քոնսթրաքշն»  սահմանափակ պատասխանատվությամբ ընկերության միջև 2019թ. հոկտեմբերի 9-ին կնքված վարչապետի աշխատակազմի վարչական շենքի ընթացիկ վերանորոգման աշխատանքների կատարման N ՀՀՎԱ-ՀԲՄԱՇՁԲ-19/2-1 և վարչապետի աշխատակազմի և Վահրամ Կնյազյան Ա/Ձ-ի միջև 2019 թվականի սեպտեմբերի 5-ին կնքված տեխնիկական հսկողության ծառայությունների մատուցման N ՀՀՎԱ-ԳՀԾՁԲ-19/21-1 պետական գնման պայմանագրերով սահմանված վերջնաժամկետը երկարաձգել:

ԱՄՓՈՓԱԹԵՐԹ
«ՀԱՅԱՍՏԱՆԻ ՀԱՆՐԱՊԵՏՈՒԹՅԱՆ ԿԱՌԱՎԱՐՈՒԹՅԱՆ 2019 ԹՎԱԿԱՆԻ ԴԵԿՏԵՄԲԵՐԻ 12-Ի N 1770-Ա ՈՐՈՇՄԱՆ ՄԵՋ ՓՈՓՈԽՈՒԹՅՈՒՆ ԿԱՏԱՐԵԼՈՒ ՄԱՍԻՆ» ՀՀ ԿԱՌԱՎԱՐՈՒԹՅԱՆ ՈՐՈՇՄԱՆ ՆԱԽԱԳԾԻ ՎԵՐԱԲԵՐՅԱԼ ՇԱՀԱԳՐԳԻՌ ՄԱՐՄԻՆՆԵՐԻ ԿՈՂՄԻՑ ՍՏԱՑՎԱԾ ԿԱՐԾԻՔՆԵՐԻ

	Պետական մարմիների անվանումը, գրության ամսաթիվը և համարը
	Պետական մարմնի կողմից ներկայացված դիրքորոշումը
	Եզրակացությունը

	ՀՀ ֆինանսների նախարարության 17/08/2020թ. թիվ 01/26/10652-2020 գրություն
	     Ուսումնասիրելով ներկայացված Հայաստանի Հանրապետության կառավարության 2019 թվականի դեկտեմբերի 12-ի N 1770-Ա որոշման մեջ փոփոխություն կատարելու մասին ՀՀ կառավարության որոշման նախագիծը՝ հայտնում ենք, որ դիտողություններ և առաջարկություններ չունենք։

	Ընդունվել է ի գիտություն

	ՀՀ արդարադատության նախարարության 17/07/2020թ. թիվ 01/27.1/15658-2020 գրություն
	    «Հայաստանի Հանրապետության կառավարության 2019 թվականի դեկտեմբերի 12-ի  N 1770-Ա որոշման մեջ փոփոխություն կատարելու մասին» Հայաստանի Հանրապետության կառավարության որոշման նախագծի վերաբերյալ առաջարկություններ և դիտողություններ չունենք: 

	Ընդունվել է ի գիտություն



